
ᐱᓕᕆᐊᑦ ᐱᕙᓪᓕᐊᓂᖏᓐᓄᑦ ᐅᓂᒃᑳᓕᐊᖅ 
 
ᐱᓕᕆᐊᑉ ᓈᓴᐅᑎᖓ:  2-13-03         ᖃᐅᔨᓴᐃᔨ: ᔭᐃᓖᓐ ᒍᐊᑦᔅ 
 
ᑕᐃᔭᐅᓐᖓ: ᑐᒃᑐᑦ ᖃᓂᒪᖃᖏᒃᑲᓗᐊᕐᒪᖔᑕ ᖃᐅᔨᓴᐃᓂᕐᒧᑦ ᐱᓕᕆᐊᖅ 
 
ᑮᓇᐅᔭᖃᖅᑎᑕᐅᓐᖓᖅᑐᑦ: 2013-2014 $19,500  

2014-2015 $15,250 (ᓄᒃᑎᖅᑕᖅ ᐊᑐᖏᓐᓂᑯ ᐊᕐᕌᒍᐊᓂ     
                      2013-2014) 

 
ᐆᒪᔪᓕᕆᔨᕐᔪᐊᒃᑯᓐᓂᑦ ᑮᓇᐅᔭᖃᖅᑎᑕᖅ:   $15,250 
 
ᐱᓕᕆᐊᖅ ᓇᐃᓈᖅᓯᒪᓪᓗᒍ ᐅᓂᒃᑳᖅ: ᐱᔾᔪᑎᖓ ᐅᑯᐊ ᐱᓕᕆᐊᒃᓴᑦ ᓴᓇᖁᓪᓗᒋᑦ ᐊᖑᓇᓱᒃᑎᓄᑦ 
ᖃᐅᔨᓴᒐᒃᓴᓂᒃ ᐃᓚᓐᖓᖅᑎᕆᖁᓪᓗᒋᑦ ᐊᒻᒪ ᑐᓴᒐᒃᓴᓂᒃ ᓄᐊᑦᑎᖁᓪᓗᒋᑦ ᑕᒪᑐᒧᖓ ᐱᓕᕆᔭᐅᔪᖅ 
ᐃᑲᔪᖅᓯᓂᐊᖅᑐᖅ ᓇᐅᑦᑎᖅᓱᐊᖃᖅᑎᓪᓗᒋᑦ ᑐᒃᑐᑦ ᖃᓂᒪᖃᖏᒃᑲᓗᐊᕐᒪᖔᑕ ᖃᐅᔨᓴᖅᑕᐅᓗᑎᒃ ᐊᒻᒪ 
ᐊᐅᖏᑦ ᖃᐅᔨᓴᖅᑕᐅᓗᑎᒃ ᓇᑭᓐᖓᔭᐅᖕᒪᖔᑕ ᕿᑭᖅᑖᓗᖕᒥ ᓄᓇᕗᒥ.  ᑕᒪᑐᒧᖓ ᐱᓕᕆᐊᖑᔪᖅ 
ᑲᑎᑎᑦᓯᕗᖅ ᖃᐅᔨᒪᓂᕆᔭᐅᔪᓂᒃ ᐊᒻᒪ ᐱᓕᕆᔾᔪᑎᖏᓐᓂᒃ ᐊᑐᕐᓗᑎᒃ ᐊᖑᓇᓱᒃᑎᑦ ᐊᒻᒪ ᑭᒡᓕᓯᓂᐊᖅᑎᑦ 
ᓇᐅᑦᑎᖅᓱᐊᖃᖁᓪᓗᒋᑦ ᖃᓂᒪᖃᕐᒪᖔᑕ, ᖁᒪᖃᕐᒪᖔᑕ ᐊᒻᒪ ᐊᖏᓐᓂᒃ ᐋᓐᓂᐊᖃᕐᒪᖔᑕ ᑐᒃᑐᓂᒃ.  
ᑐᕌᒐᒃᓴᓪᓗᐊᑕᖏᑦ ᐅᑯᐊᖑᕗᑦ: 1) ᓴᓇᖁᓪᓗᒋᑦ ᑭᒡᓕᒋᓂᐊᖅᑕᖓᓂᒃ ᐋᓐᓂᐊᖏᓐᓄᑦ 
ᖃᐅᔨᓴᕈᑕᐅᓂᐊᖅᑐᓂᒃ ᐊᒻᒪ ᐊᐅᖏᓐᓄᑦ ᑐᒃᑐᑦ; 2) ᓯᕕᑐᔪᒧᑦ ᓇᐅᑦᑎᖅᓱᐊᖃᕐᓗᑎᒃ ᖃᐅᔨᓴᐃᓗᑎᒃ 
ᓯᕗᓂᒃᓴᒥ ᐊᓯᔾᔨᖅᐸᓪᓕᐊᔪᓂᒃ; ᐊᒻᒪᓗ 3) ᐅᓄᖅᓯᒋᐊᕐᓗᒋᑦ ᓄᓇᓕᖕᓂ ᐃᓚᒋᔭᐅᔪᑦ ᖃᐅᔨᓴᐃᑎᓪᓗᒋᑦ, 
ᐃᓚᐅᓗᑎᒃ ᒪᒃᑯᒃᑐᑦ, ᖃᐅᔨᓴᐃᓂᖃᖅᑎᓪᓗᒋᑦ. 
 
ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ: 
 

ᑮᓇᐅᔭᑦ ᐱᔭᑦ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓂᑦ: 

$15,250 

ᑮᓇᐅᔭᑦ ᐊᓯᖏᓐᓂᑦ ᐱᔭᐅᔪᑦ: $16,000 + $5,000 ᐃᖅᑲᓇᐃᔭᕐᓂᒃᑯᑦ 
ᑲᑎᓪᓗᒋᑦ: $31,250 
ᐊᑭᓕᐅᑎᑦ: $30,972 
ᐊᔾᔨᒋᖏᓐᓂᖏᑦ + $278 (ᖃᐅᔨᒪᔭᐅᖏᑦᑐᑦ ᖃᑦᓯᓂᒃ 

ᐅᑎᖅᑎᑦᓯᓂᐊᕐᒪᖔᑕ) 
 
ᐅᖃᐅᓯᒃᓴᑦ: ᐱᓕᕆᐊᖑᕐᖓᖅᑐᒧᑦ ᐊᑐᕈᒫᖅᑐᑦ ᑮᓇᐅᔭᖅᑐᕈᑎᒃᓴᑦ ᑐᓂᔭᐅᓚᐅᖅᑐᑦ ᑐᒃᓯᕋᐅᑎᓕᐊᖏᓐᓂ 
ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑐᓂᔭᐅᓂᐊᕐᓗᓂ ᓄᓇᕗᒥ ᐆᒪᔪᓂᒃ ᖃᐅᔨᓴᕈᑎᒃᓴᓄᑦ 
ᐸᐸᑕᐅᔪᓂᑦ ᑮᓇᐅᔭᓂᑦ ᐊᕐᕌᖑᐊᓂ 2014/15 ᐅᓄᕐᓂᖃᖅᑐᓂᒃ $46,000. ᑭᓯᐊᓂᓕ, 
ᑮᓇᐅᔭᖃᖅᑎᑕᐅᓐᖏᖔᕐᓗᓂ ᐊᕐᕌᒍᐊᓂ 2014/15 ᓄᓇᕗᒥ ᐆᒪᔪᓂᒃ ᖃᐅᔨᓴᕈᑎᒃᓴᓄᑦ ᐸᐸᑦᓯᔨᑦ 
ᑮᓇᐅᔭᖁᖏᓐᓂᑦ, ᑲᑎᒪᔨᑦ ᐊᖏᖅᓯᖔᓚᐅᖅᑐᑦ ᑐᒃᓯᕋᐅᑎᒥᒃ ᐊᑐᖏᓐᓂᑯᓂᒃ ᓄᒃᑎᕆᖁᓪᓗᒋᑦ $15,250 
ᐊᕐᕌᒍᐊᓂᑦ 2013/14 ᑮᓇᐅᔭᖃᖅᑎᑕᐅᓂᐊᖅᑎᓪᓗᒍ.  ᐃᓄᐃᓴᒡᓕᒋᐊᖅᑕᐅᓂᖏᓐᓄᑦ ᑮᓇᐅᔭᑦ, 
ᐱᓕᕆᐊᒃᓴᓄᑦ ᓯᕗᓕᖅᑎᐅᔪᖅ ᐱᖃᓯᐅᔾᔨᓚᐅᖏᒻᒪᑦ ᓂᕿᓐᓂᒃ ᖃᔨᐅᓴᐃᓂᕐᒥᒃ 
(ᐱᖃᓯᐅᔾᔭᐅᓚᐅᖅᓯᒪᔫᒐᓗᐊᑦ ᑐᒃᓯᕋᐅᑎᐅᕐᖓᓚᐅᖅᑐᓂᑦ)  ᐊᕐᕌᒍᒋᔭᑦᑎᓐᓂ ᐱᓕᕆᐊᖑᔪᑦ.  ᑲᑎᓪᓗᒋᑦ 
147ᖑᔪᓂᒃ ᐃᓚᓐᖓᖅᑎᕆᓪᓗᑎᒃ ᖃᐅᔨᓴᒐᒃᓴᓂᒃ ᐅᑎᖅᑎᑦᑎᓚᐅᖅᑐᑦ ᐊᕐᕌᒍᐊᓂ 2013/14. 
ᖃᐅᔨᓴᒐᒃᓴᐅᔪᑦ ᐊᒻᒪ ᖃᕆᑕᐅᔭᒃᑯᑦ ᑐᓴᒐᒃᓴᑦ ᓄᐊᑕᐅᔪᑦ ᕿᒥᕐᕈᓴᒃᑕᐅᓕᖅᑐᑦ ᖃᐅᔨᓴᐃᓪᓗᑎᒃ ᑐᒃᑐᑦ 
ᖃᓂᒪᖃᖏᒃᑲᓗᐊᕐᒪᖔᑕ ᐊᒻᒪ ᑐᓴᒐᒃᓴᓂᒃ ᐱᖁᓪᓗᒋᑦ ᐅᑭᐅᖏᑦ ᓇᓗᓇᐃᖅᑎᖅᑕᐅᓗᑎᒃ, ᖃᓂᒪᖏᑦ ᐊᒻᒪ 
ᖁᐱᕐᕈᒐᓚᖏᑦ, ᐊᒻᒪ ᐊᐅᖏᑎᒍᑦ ᖃᐅᔨᓴᖅᑕᐅᓗᑎᒃ.  ᐊᑯᓐᓂᖅᓱᖅᑐᒃᑯᑦ ᐅᓂᒃᑳᓕᐊᑦ ᓄᓇᓕᖕᓄᑦ ᐊᒻᒪ 
ᕿᑭᖅᑖᓗᖕᒥ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓄᑦ ᐅᓂᒃᑳᓕᐅᖅᓯᒪᓕᖅᑐᑦ ᑐᓴᕋᓱᐊᕐᓂᖃᕐᓗᑎᒃ 
ᑲᑎᒪᓂᖏᑎᒍᑦ, ᐊᒻᒪ ᑐᓴᕋᓱᐊᖏᓐᓇᖅᑐᑦ ᖃᓄᐃᒋᔭᐅᖕᒪᖔᑦ ᐱᓕᕆᐊᖑᔪᖅ ᑲᔪᓯᑎᓪᓗᒍ.  ᐱᔾᔪᑎᒋᓪᓗᒍ 



ᑐᒃᑐᖃᑦᑕᕆᐊᖃᕈᓐᓃᕐᒪᑕ ᕿᑭᖅᑖᓗᑉ ᑐᒃᑐᖏᓐᓂᒃ, ᓯᕗᓕᖅᑎᐅᔪᖅ ᖃᐅᔨᓴᖅᑎ ᖃᐅᔨᓴᒐᒃᓴᓂᒃ 
ᑐᓂᔭᐅᒃᑲᓐᓂᕐᓂᐊᖏᑦᑐᖅ ᑭᓯᐊᓂ ᑐᒃᑐᓯᐅᒃᑲᓐᓂᕈᓐᓇᖅᓯᒃᐸᑕ. 
 
ᐊᑐᓕᖁᔭᓕᐊᑦ: 
 

1. ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᒫᓐᓇ ᐊᑐᓕᖁᔭᓕᐊᒐᒃᓴᖃᖏᑦᑐᑦ.  
ᓯᕗᓕᖅᑎᐅᔪᖅ ᐱᓕᕆᐊᒧᑦ ᐊᖑᒻᒪᑎᑦᓯᐊᕐᒪᑦ ᐅᓂᒃᑳᓕᐅᕆᐊᖃᖅᑐᓄᑦ ᒪᓕᒐᖏᓐᓂᒃ ᐅᓪᓗᒥᒧᑦ 
ᑎᑭᐅᑎᓯᒪᓪᓗᑎᒃ.  ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖅ ᑭᖑᓪᓕᖅᐹᒥ ᐱᔭᐅᔭᕆᐊᖃᖅᑐᖅ ᔫᓂ 30-
ᖑᓕᖅᐸᑦ ᒪᓕᒡᓗᒋᑦ ᓄᓇᕗᒥ ᐆᒪᔪᓂᒃ ᖃᐅᔨᓴᕈᑎᒃᓴᓄᑦ ᑮᓇᐅᔭᑦ ᐸᐸᑕᐅᔪᑦ ᐊᑐᐊᒐᖏᑦ. 
ᐱᓕᕆᐊᓂᑦ ᓴᖅᑭᑦᑐᑦ ᐃᓕᔭᐅᓂᐊᖅᑐᑦ ᑭᖑᓪᓕᖅᐹᒥ ᐱᓕᕆᐊᓄᑦ ᐅᓂᒃᑳᓕᐊᓄᑦ 
ᐱᔭᐅᓯᒪᔭᕆᐊᖃᖅᑐᑦ ᓯᑎᐱᕆ 30th, 2015−ᒥ. 
 

 
 
ᑐᓴᕆᐊᕐᕕᐅᔪᖅ: ᓯᐊᔭ ᓯᐱᐊᓐᓱ, ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᖅᑎ, ᓄᓇᕗᑦ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᑦ 
ᑎᑎᕋᖅᑐᖅ: ᑳᓚ ᓕᑐ, ᐆᒪᔪᑦ ᒥᐊᓂᕆᔭᐅᓂᖏᓐᓄᑦ ᖃᐅᔨᓴᖅᑎ, ᓄᓇᕗᑦ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 


